
NOTAS SOBRE A LEI 3/2002, DE 16 DE DECEMBRO, POLA 
QUE SE MODIFICA A LEI 2/1999, DE 31 DE MARZO, DE SO- 

CIEDADES COOPERATIVAS ANDALUZAS 

Manuel José VÁZQUEZ PENA 

Transcorridos xa Os primeiros anos de vixencia da Lei 2/ 1999, de 31 de 
marzo, de Sociedades Cooperativas Andaluzas, o Lexislador andaluz 
estimou que era o momento de facer balance dos efectos dos seus aspectos 
máis novedosos, por un lado, e, por outro, de adaptala ás últimas novidades 
lexislativas. Froito deste sentir é a aprobación polo Parlamento Andaluz, o 
27 de novembro de 2002, da Lei 3/2002, de 16 de decembro (Boletín Oficial 
da Xunta de Andalucía do 28 de decembro; Boletín Oficial do Estado de 11 
de xaneiro de 2003). Mediante esta Lei modifícanse os artigos 13.2, 14.1, 
29, 8828929105 91.37 91.4, 92, 93, 96.3 segundo parágrafo, 108.2 
apartado e) e 108.4, 115.4, 126, 128, 129.4, ISO m1S3 154. (e :167.4. da 
referida Lei de Sociedades Cooperativas Andaluzas. 

As dúas  primeiras modificacións localízanse no Capítulo UH 
("Constitución da Cooperativa") do Título 1 ("Parte xeral") da Lei 2/1999. 
Engádese un novo apartado -o 3)- Ó artigo 13.2, por un lado, e, por outro, 
dáse unha nova redacción ó artigo 14.1. Co novo apartado esíxese, 
tratándose de Cooperativas de Vivendas, que na escritura de constitución se 
conteñía o compromiso de promover un número de vivendas exacto ou, no 
seu defecto, o de mante-la proporción establecida no artigo 134.1; isto é, 
que O número de socios ordinarios que constitúan a Cooperativa sexa 
sempre igual ou superior ó cincuenta por cento das vivendas promovidas 
pola Entidade. Coa nova redacción do artigo 14.1 redúcese a

documentación, que se debe presentar no Rexistro de Cooperativas 

Andaluzas, necesaria para que se proceda á inscripción da constitución da 
nova Sociedade. Fronte as dúas copias simples que, por regra xeral, debían 

acompañar a unha copia autorizada da escritura, hoxe soamente se esixe 
unha copia simple, sendo irrelevante se se trata ou non dunha Cooperativa 
de Crédito ou de Seguros. 

Importante é a nova redacción, moito máis ampla, que se lle dá ó artigo 

29. Este, formando parte do Capítulo III ("Rexistro de Cooperativas 

Andaluzas") do referido Título L, regula o depósito de contas. Respecto 
deste depósito, importante novidade da Lei no seu momento, entende o 
Lexislador que é preciso equipara-las Sociedades Cooperativas coas 

Sociedades mercantís no que se refire ó cumprimento desta obriga. Así as 

cousas, suprímese a necesidade de presenta-lo informe de xestión cando a 
Entidade formule o seu balance de forma abreviada e, sobre todo, 

introdúcese o peche do Rexistro para as Cooperativas que incumpran o 
deber de proceder ó referido depósito. 

A modificación dos artigos 88.2, 89.2, 91.2, 91.3 e 91.4, 92, 93 e 96.3 

segundo parágrafo, sitúase no Capítulo VI ("Réxime económico") do Título 

I. Na nova redacción do artigo 88.2, a diferencia da anterior, recoñécense 

como resultados cooperativos os derivados da actividade cooperativizada 

desenvolvida polos socios, sempre e cando o sexan dunha Cooperativa de 

Traballo Asociado. Non pode esquecerse que as Cooperativas de Traballo 

Asociado teñen por actividade a producción de bens e servicios para 

terceiros, de tal forma que os seus resultados cooperativos son os que 

derivan da actividade desenvolvida polos seus socios e non cos seus socios. 

Do artigo 89.2 suprímese o seu apartado e), no que se dispoñía que dos 

ingresos que se consideraban para a determinación dos resultados 

cooperativos ou excedentes, podíase reducir -como gasto- o Imposto de 

Sociedades e outros tributos que autorizase a Lexislación tributaria. 

z 

Tres son as modificacións que sofre o artigo 91, relativo á "Aplicación 

dos excedentes". En concreto, no seu número 2 destácase que, seguindo as 

normas que nel se recollen, terán que dotarse os Fondos Sociais 
Obrigatorios antes da consideración do Imposto de Sociedades. O seu 

número 3 modifícase no senso de que é necesario satisface-los impostos 

esixibles antes de dota-lo Fondo de Reserva Voluntario, na proporción que 

acorde a Asemblea Xeral, sempre dentro dos límites estatutarios. 

Finalmente, a nova redacción do cuarto número do artigo 91 volve facer 

referencia á necesidade de satisface-los impostos esixibles, se ben neste caso 

antes de aplicar a retornos cooperativos os excedentes que resulten logo de

dota-lo Fondo de Reserva Obrigatorio, o Fondo de Educación e Promoción 
e, seéo caso, o Fondo de Reserva Voluntario. 

Ó artigo 92, que leva por título "Aplicación dos resultados de operacións 

con terceiros", engádeselle a frase seguinte: "Dita dotación terá lugar con 

anterioridade á satisfacción dos impostos esixibles". Refírese á dotación, 

nun oitenta por cento do importe dos resultados obtidos como consecuencia 

de operacións realizadas pola Cooperativa con terceiros non socios, do 

Fondo de Reserva Obrigatorio, e, nun vinte por cento do mesmo importe, do 

Fondo de Educación e Promoción. A mesma frase engádese tamén ó artigo 
93, alusivo á dotación, coa totalidade do importe dos resultados de carácter 

extraordinario obtidos pola Cooperativa, do Fondo de Reserva Obrigatorio. 

O artigo 96, no que se regula o Fondo de Educación e Promoción, é de 

novo redactado no seu número 3, parágrafo segundo. En concreto, 
contémplase que tódalas Cooperativas (todas, non coma antes, que 
soamente se aludía ás de Traballo Asociado e ás de Explotación 
Comunitaria da Terra) que teñan excedentes anuais inferiores a vintecinco 
millóns de pesetas (cento cincuenta mil euros aproximadamente) quedan 

exentas da obrigación de poñer a disposición do Consello Andaluz de 

Cooperativas o vinte por cento, polo menos, da dotación mínima legal e 

anual que, sobre os excedentes, así como sobre os resultados derivados de 

operacións realizadas con terceiros non socios, debe integra-lo referido 

Fondo de Educación e Promoción [artigos 91.2 apartado b) e 92]. 

No Capítulo VII ("Modificación de Estatutos, Fusión, Escisión e 

Transformación") do Título I modifícase o artigo 108, regulador da 

transformación de Cooperativas. Por unha banda, procúrase unha mellora 

técnica na redacción do apartado e) do seu número 2, por canto -entre outras 

cousas- se substitúe a expresión "someterá o asunto" pola frase -máis 

correcta- "remitirá o expediente". Por outra banda, no seu número 4 

confírmase o carácter non repartible dos Fondos de Reserva Obrigatorio e 
de Educación e Promoción, que, no suposto de transformación da 

Cooperativa, poñeranse a disposición da Administración da Xunta de 
Andalucía, que os destinará, exclusivamente, ós fins de educación e 

promoción das Sociedades Cooperativas Andaluzas, mediante o Consello 

Andaluz de Cooperación. 

A corrección que se fai do artigo 115.4, situado no Capítulo IX 

("Disolución e Liquidación") e último do Título L é meramente 
terminolóxica. En efecto, soamente se suprime a palabra "activo", de forma 
tal que o precepto comeza aludindo ó sobrante e non ó "activo" sobrante. 

Lóxicamente son máis importantes as modificacións que teñen lugar no

Capítulo Il ("Cooperativas de Traballo Asociado") do Título II ("Parte 
especial"), isto é, as dos artigos 126, 128 e 129.4. 

Admitindo que as Cooperativas de Traballo Asociado constitúen O 
expoñente máximo de participación dos traballadores na empresa e do 
acceso destes ós medios de producción, considerando que é desexable que 
se procure a integración do maior número de traballadores relegando o 
persoal asalariado a un ámbito reducido da actividade, o Lexislador pon de 
manifesto que moitas veces o traballador, por falta de recursos ou de simple 
vontade, rexeita a entrada na empresa como socio, prefirindo manter un 
vínculo estrictamente laboral. 

Certamente, esta situación entorpece o desenvolvemento, e incluso a 
pervivencia, das empresas en que se produce, xa que si necesitan aumenta-la 
súa actividade, nin integran como socios ós traballadores (o desexable) nin 
poden incrementa-lo cadro de persoal para non transgredi-la limitación 
existente ó efecto (o número 1 do artigo 126, antes da súa modificación, 
sinalaba: "O número de xornadas legais realizadas por traballadores por 
conta allea non poderá ser superior ó trinta por cento do total das 
realizadas polos socios traballadores, en cómputo anual"). 

Ademais, desta situación derívase outro efecto nocivo, ó contempla-lo 
artigo 13.11 da Lei 20/1990, de 19 de decembro, de Réxime Fiscal das 
Cooperativas, a vulneración do citado límite como causa da perda destas 
empresas do carácter de fiscalmente protexidas. 

Pois ben, para paliar esta problemática o Lexislador andaluz entende 
necesario introducir na Lei unha maior flexibilidade na contratación de 
persoal asalariado, sen desvirtua-la natureza singular das Sociedades 
Cooperativas. Así as cousas, no artigo 126, titulado "Traballo por conta 
allea e sucesión de empresa", despois de sinalar -coma antes da reforma- 
que "o número de xornadas legais realizadas por conta allea non poderá 
ser superior ó trinta por cento do total das realizadas polos socios 
traballadores, en cómputo anual", establece que non se computarán na 
mencionada porcentaxe as xornadas realizadas por: a) traballadores con 
contrato en prácticas ou para a formación; b) traballadores contratados en 
virtude de calquera disposición de fomento do emprego de diminuídos 
psíquicos ou físicos ou outros colectivos con especiais dificultades de 

inserción laboral; c) traballadores contratados para o lanzamento de nova 
actividade, obra ou servicio determinado, ampliación do obxecto social ou 

por necesidades da producción, por períodos non superiores a seis meses en 

cómputo anual; d) traballadores integrados na Cooperativa por subrogación 
legal; e e) traballadores que, reunindo os requisitos ó efecto (traballadores 
por tempo indefinido, con máis dun ano de antigiiidade, que reúnan os



Vázquez Pena: Notas sobre a lei 3/2002, de 16 de decembro, pola que... 157 

requisitos obxectivos de admisibilidade establecidos nos Estatutos), non 

exercitaran O seu dereito a ser socio con arreglo ó establecido no artigo 

120.6 da Lei. 

Pola súa parte, o número 2 do artigo 126 constitúe unha boa proba da 

intención do Lexislador andaluz de non desvirtua-la natureza das 

Cooperativas, Ó sinalar que, en cómputo anual e se apliquen ou non as 
excepcións sinaladas, "as xornadas realizadas polos traballadores por 

conta allea non poderán superar ás dos socios traballadores". 

Finalmente, non sendo modificado o número 3 do precepto (relativo ó 
cesamento dunha Cooperativa de Traballo Asociado nunha contrata de 

servicios ou concesión administrativa), remata este cunha nova mostra da 

flexibilidade que se pretende na contratación de persoal asalariado. De feito, 

permítese ás Cooperativas que necesiten supera-los límites Ós que fixemos 

referencia que soliciten autorización ó efecto á Consellería da Xunta de 

Andalucía competente en materia de Cooperativas. Así mesmo, é destacable 

que se non se resolve e notifica a resolución en dous meses, entenderase 

estimada a solicitude. 

A modificación do artigo 128 consiste en engadir á antiga redacción un 

número máis, o 4. Consérvase, por tanto, a definición das Cooperativas de 

Interese Social, a enumeración dos servicios que poden constitui-la súa 

actividade, o carácter destes servicios e mesmo a obriga de introducir na súa 

denominación a expresión "interese social". A novidade radica no feito de 

que o Lexislador sinala que a Cooperativa carece de ánimo de lucro cando 
"os seus Estatutos sociais recollan dito estremo na cláusula relativa: ó 

obxecto social, e no referente ó réxime económico se estableza a 

imposibilidade de que as aportacións ó capital social devenguen un interese 

superior ó legal do diñeiro, sen perxuizo da súa posible actualización, e de 
que a retribución dos socios traballadores e dos traballadores por conta 

allea non excedan do cento cincuenta por cento das que lle correspondan 

en virtude do convenio colectivo aplicable, e, ademais, que non se 

contemple a repartibilidade do Fondo de Reserva Obrigatorio nos termos 
do artigo 95.2 (carácter parcialmente repartible deste Fondo de acordo con 

determinados criterios)". 

A nova redacción do artigo 129.4, mellorando a anterior, presenta como 

novidade a aplicación, ás Cooperativas de Integración Social que teñan 

carácter de Cooperativas de Interese Social, do previsto no artigo 128.4, 

engadido -coma vimos- agora. 

No artigo 139.6, localizado na Sección 2*. ("Cooperativas de vivendas") 

do Capítulo III ("Cooperativas de consumidores e usuarios”) do Título IL


